
Dikjarazzjoni bil-miktub dwar il-Konvenzjoni tal-Kunsill tal-Ewropa dwar il-
Prevenzjoni u l-Ġlieda Kontra l-Vjolenza fuq in-Nisa u l-Vjolenza Domestika

Il-Parlament Ewropew,

– wara li kkunsidra l-Artikolu 123 tar-Regoli ta' Proċedura tiegħu,

A. billi l-ewwel ftehim fuq skala Ewropea dwar id-drittijiet tal-bniedem li jittratta l-vjolenza 
fuq in-nisa, il-Konvenzjoni tal-Kunsill tal-Ewropa dwar il-Prevenzjoni u l-Ġlieda Kontra 
l-Vjolenza fuq in-Nisa u l-Vjolenza Domestika, ġie adottat f'Mejju 2011 u sal-lum pajjiż 
wieħed biss irratifikah: it-Turkija;

B. billi l-vjolenza fuq in-nisa hija ostaklu kbir għall-parità tal-ġeneru u tirrappreżenta waħda 
mill-iktar vjolazzjonijiet tad-drittijiet tal-bniedem mifruxa, mingħajr limiti ġeografiċi, 
finanzjarji, kulturali jew soċjali;

C. billi fl-UE seba' nisa jmutu kuljum minħabba l-vjolenza domestika, skont l-istimi li saru 
fuq il-popolazzjoni kollha tan-nisam mara waħda minn ħamsa hija vittma ta' vjolenza 
domestika, u l-kostijiet diretti u indiretti għall-Istati Membri jammontaw għal EUR 16-il 
biljun fis-sena (skont il-programm Daphne III, 2010);

1. Iħeġġeġ lill-Unjoni Ewropea tirratifika l-Konvenzjoni tal-Kunsill tal-Ewropa dwar il-
Prevenzjoni u l-Ġlieda Kontra l-Vjolenza fuq in-Nisa u l-Vjolenza Domestika u 
jinkoraġġixxi lill-Istati Membri jagħmlu l-istess;

2. Jinkoraġġixxi lill-Kummissjoni u lill-Istati Membri kollha jikkollaboraw mal-
organizzazzjonijiet tas-soċjetà ċivili li joperaw fl-ambitu tal-vjolenza fuq in-nisa fl-
implimentazzjoni tal-Konvenzjoni;

3. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kunsill, lill-Kummissjoni, lill-Istati Membri, lill-Kunsill tal-
Ewropa u lin-Nazzjonijiet Uniti.


